
Urs Jegher: «En tractativas da
pretschs vegn adina ditg manzegnas»
Urs Jegher è cumprader strategic per ina gronda
firma che producescha apparaturas medicinalas.
En l’Europa da l’Ost ed en l’Asia è il Surmi-
ran adina puspè e procura che la qualitad e la
quantitad èn garantidas.

Cun la pandemia è quai stà ina sfida pli 
che mai intensiva. Pertge ch’el è restà fi-
daivel a la branscha medicinala e pertge 
che la manzegna en tractativas da pretschs 
è onmnipreschenta, raquinta el en il «Pro-
fil». Il bab da famiglia cun trais uffants 
creschids s’engascha en la suprastanza da 
la Federaziun grischuna da skis, en spe-
zial per il ressort nordic, e raquinta da 
l’impurtanza dal sport per el e cura ch’el 
ha il nas plain.

